
Хорижий мамлакатлар жиноят қонунчилигида ахлоқ 
тузатиш ишлари жазосининг тартибга солиниши 
 

  АННОТАЦИЯ  

Калит сўзлар: 
жиноятчилик, жазо 
тизими, жазо муддати, 
ахлоқ тузатиш ишлари, 
жазо қўлланилмайдиган 
шахслар, назорат қилувчи 
органлар, чекловлар, 
мажбуриятлар. 

 Ушбу мақолада ахлоқ тузатиш ишлари жазосининг 
мазмуни ва моҳияти, мақсади ҳамда ушбу жазо турини 
тайинлаш тартиби ва шартлари, ўзига хос хусусиятлари, 
ахлоқ тузатиш ишларига ҳукм қилинган шахсларнинг ҳуқуқ 
ва мажбуриятлари, шунингдек ахлоқ тузатиш ишлари 
жазосини қўлашда хорижий давлатларнинг илғор тажрибаси 
ўрганилиб, қонунчилигимизда ахлоқ тузатиш ишлари 
жазосини қўлашда юзага келадиган муаммоларни  бартараф 
этиш бўйича тавсиялар ишлаб чиқилган. 

Регулирование наказания по исправительным работам в 
уголовном законодательстве зарубежных стран 
 

  АННОТАЦИЯ  

Ключевые слова: 
преступность, система 
наказаний, сроки 
наказания, 
исправительные работы, 
лица, в отношении 
которых не применяется 
наказание, надзирающие 
органы, ограничения, 
обязанности. 

 В данной статье изучены содержание и сущность, 
назначение, а также порядок и условия назначения наказания 
в виде исправительных работ, особенности, права и 
обязанности лиц, осужденных к исправительным работам, а 
также передовой опыт зарубежных стран в применении 
наказания, разработаны рекомендации по устранению 
проблем, возникающих при применении наказания в виде 
исправительных работ в нашем законодательстве. 

 
Жиноятчилик бутун инсониятни доимо хавотирга солиб келган ижтимоий 

салбий ҳодисадир. Жиноятчиликка қарши курашишнинг замонавий восита ва 
усулларини излаш доимо мутахассисларнинг диққат марказида бўлиб келган. Ушбу 
воситалардан бири айбдор шахсга суд томонидан адолатли жазо белгилашдир. 

Мамлакатимизда сўнгги йилларда амалга оширилаётган суд-ҳуқуқ соҳасидаги 
ислоҳотларда жиноий жазоларнинг самарадорлигини такомиллаштиришга алоҳида 
эътибор қаратилмоқда.Хусусан, Ўзбекистон Республикаси Президентининг 2017 йил 
7 февралдаги «Ўзбекистон Республикасини янада ривожлантириш бўйича 
Ҳаракатлар стратегияси тўғрисида»ги ПФ-4947-сонли фармони[1], 2018 йил 
14 майдаги «Жиноят ва жиноят-процессуал қонунчилиги тизимини тубдан 
такомиллаштириш чора-тадбирлари тўғрисида»ги ПҚ-3723-сонли қарори[2] ҳамда 
мазкур соҳага оид бошқа қонун ҳужжатларида жиноий жавобгарлик ва жазо 
тизимини либераллаштиришга алоҳида эътибор қаратилган. 

Мамлакатимиз Президенти Ш.Мирзиёев таъкидлаганидек: «Барчамизга аёнки, 
шу вақтгача ҳуқуқни муҳофаза қилувчи органлар ва суд идораларининг асосий 
вазифаси аксарият ҳолларда одамларни жазолашдан иборат бўлиб келган. Буаччиқ 
ҳақиқат. Биз жиноий жазоларни инсонпарварлик нуқтаи назаридан ўзгартиришга 
алоҳида эътибор қаратамиз»[3]. 

Қайд этиш жоизки Ўзбекистон Республикаси Жиноят кодексида жазо 
тизимини жиноятнинг ижтимоий хавфлилик даражасидан келиб чиқиб белгилаш 
билан бир қаторда, жазоларни янада инсонпарварлик тамойилларига 
мувофиқлаштириш долзарб аҳамият касб этади. 

Жиноят қонунчилигимизда белгиланган ахлоқ тузатиш ишлари жазоси 
алоҳида ўрин тутади. Ўзбекистон Республикаси Жиноят кодекси 46-моддасига асосан 
“Ахлоқ тузатиш ишлари шахс иш ҳақининг ўн фоизидан ўттиз фоизигача миқдорини 
давлат даромади ҳисобига ушлаб қолган ҳолда уни меҳнатга мажбуран жалб 
қилишдан иборат бўлиб, жазо суднинг ҳукмига мувофиқ маҳкумнинг ўз иш жойи ёки 
мазкур жазо ижросини назорат қилувчи органлар белгилаб берадиган бошқа 
жойларда ўталади”.  

Суд амалиётида ахлоқ тузатиш ишлари деярли кўп тайинланадиган жиноий 
жазотурларидан бири ҳисобланади ва у жазонинг мақсадига эришишда ижобий 
таъсирини кўрсатмоқда. Мазкуржазонинг моҳияти шундаки, жиноятни содир этишда 
айбдор деб топилган шахс жамиятдан ажралмаган ҳолда мажбурий меҳнатга жалб 

қилиш орқали аввалги иш жойида ва доимий яшаш жойида меҳнат жамоси ёрдамида 
тарбиявий таъсир кўрсатиш орқали жазонинг ўталиши таъминланади[4]. Ахлоқ 
тузатиш ишлари жазоси асосан ижтимоий хавфи катта бўлмаган ёки унча оғир 
бўлмаган жиноятлар учун тайинланмоқда ҳамда камдан-кам ҳолатларда оғир 
жиноятлар учун санкцияларда назарда тутилган тартибда белгиланмоқда. 

Хорижий давлатларнинг жиноят қонунчилигида, ушбу жазотурлича 
ёндашувлар асосида ҳуқуқий тартибга солинган. Жумладан, Россия 
Федерациясижиноят қонунчилигида “Ахлоқ тузатиш ишлари жазоси асосий иш 
жойига эга бўлган ва иш жойига эга бўлмаган шахсларга нисбатан тайинланиб, 
асосий иш жойига эга бўлган маҳкумлар ахлоқ тузатиш ишини ўз иш жойида ўтайди. 
Асосий иш жойига эга бўлмаган маҳкумларжазони ижро этиш инспекцияси билан 
келишилган холда маҳаллий ўзини ўзи бошқариш органлари белгилаган жойда ишга 
жойлаштириш орқали ўталади” [5]. МДҲ давлатлари жиноят қонунчилигида ахлоқ 
тузатиш ишлари жазосининг номи, моҳияти бир хил тарзда белгиланган бўлса-да, 
мазкур жазо бир-биридан тайинланадиган шахслар доираси, маҳкумга нисбатан 
белгиланган чекловлар ва бошқа жиҳатлари билан фарқ қилади.  

Биринчидан, Россия Федерацияси, Озарбайжон[6], Арманистон[7], Қозоғистон, 
Қирғизистон[8], Грузия каби давлатлар жиноят қонунчилигида ахлоқ тузатиш 
ишлари жазосини қўлаш натижасида 5 фоиздан 20 фоизгача маҳкумнинг 
даромадидан давлат фойдасига ушлаб қолинадиган сумма миқдори назарда тутилган 
бўлса[9], Украина жиноят қонунчилигида 10  фоизидан 20 фоизигача[10], Беларусия 
жиноят қонунчилигида 10 фоизидан 25 фоизигача[11], Тожикистон жиноят 
қонунчилигида 10 фоизидан 30 фоизигача белгиланган[12]. 

Иккинчидан, Грузия (ЖК45-м.) ва Арманистон (ЖК 56-м.)да ахлоқ тузатиш 
ишлари жазосини ўташ муддати бўйичабир ойдан икки йилгача, Россия Федерацияси 
(ЖК 50-м.,2-қ.), Озарбайжон (ЖК 49-м., 1-қ.), Қозоғистон (ЖК 43-м.,1-қ.) [13], 
Тожикистон (ЖК 52-м.,1-қ.)да икки ойдан икки йилгача, Беларусь (ЖК 52-м.,1-қ.) ва 
Украина(ЖК 57-м., 1-қ.)да олти ойдан икки йилгача, Қирғизистон(ЖК 462м., 2-қ.)да 
эса уч ойдан уч йилгача муддат белгиланганлигини кузатиш мумкин. 

Учинчидан Украина (ЖИК 43-м.,3-қ.)да ахлоқ тузатиш ишлари жазосини ўташ 
бошланиш муддати маҳкум жазони ўтайдиган ташкилот ҳукм нусхасини олган 
пайтдан бошлаб[14], Россия Федерацияси (ЖИК 39-м., 2-Қ.)да эса маҳкум ишга 
чиққан биринчи кундан бошлаб жазони ўташ бошланиши белгиланган[15]. 

Юқоридаги давлатлардан фарқли равишда Ўзбекистон Республикаси Жиноят-
ижроия кодексининг 30-моддаси 3-қисимда “Жазони ўташ муддати корхона, 
муассаса, ташкилот маъмурияти Пробация хизматидан хабарнома олган кундан, 
бошқа жойларда ўталадиган ахлоқ тузатиш ишларига ҳукм қилинган шахслар учун 
эса улар жазони ўташ учун юборилган корхона, муассаса, ташкилотда иш бошлаган 
кундан бошланиши" белгиланган. 

Хорижий давлатлар жиноят-ижроия қонунчилигида ахлоқ тузатиш ишлари 
жазосининг ўталишини назорат қилувчи органлар ҳам турлича белгиланганлигини 
кузатиш мумкин. Масалан, Озарбайжон(ЖИК 48-м [16].,2-қ.)да жазонинг маҳкум 
томонидан ўталиши суд ижрочиси томонидан, Украина (ЖИК 41-м.,3-қ.)ахлоқ 
тузутиш ишлари жазосини назоратини пробация органи томонидан[17], Россия 
Федерацияси (ЖИК 39-м., 1-қ.), Беларусия(ЖИК 38-м.,1-қ.)[18], Арманистон, 
Қозоғистон ЖИКда эса, жазони ижро этиш инспекцияси томонидан амалга 

оширилиши белгилаб берилган. Мазкур давлатлардан фарқли равишда 
мамлакатимиз қонунларига асосан ахлоқ тузатиш ишлари жазосини ўталишини 
назорат қилиш ИИО пробация хизмати томонидан амалга оширилади. 

Шу билан бирга хорижий давлатлар қонунчилигида ахлоқ тузатиш ишлари 
жазосига ҳукм қилинган шахсларга нисбатан турли чекловлар белгиланганлигини 
кузатиш мумкин. Жумладан: Россия Федерацияси(ЖИК 40-м.)да ахлоқ тузатиш 
ишлари жазоси бўйича чекловлар қуйидагилардан иборат: даромадининг 5 фоизидан 
20 фоизигача давлат фойдасига ушлаб қолиниши; жазони ижро этиш 
инспекциясининг ёзма розилигисиз ўз хоҳишига кўра ишдан бўшай олмаслиги; 
ишлаб чиқаришдаги бахтсиз ҳодисалар ва касб касалликларига қарши ҳар ойлик 
суғурта тўловларининг бир қисмининг ушлаб қолиниши; йиллик ҳақ тўланадиган 18 
кунлик таътил олиш ҳуқуқи белгиланиши; ахлоқ тузатиш ишлари жазосига ҳукм 
қилинганлар жазони ўташ тартиби ва шартларига риоя қилишлари, меҳнатга ҳалол 
муносабатда бўлишлари, чиқирувга биноан жиноят-ижроия инспекциясига ҳозир 
бўлишлари, иш жойи ва яшаш жойи ўзгарган тақдирда мазкур органга 10 кун ичида 
хабар беришлари лозим(РФ ЖИК 40-м 5-қ)[19]. Тожикистон Жиноят-ижроия кодекси 
42-моддасида “Ахлоқ тузатиш ишлари бўйича инспекция мазкур жазога ҳукм 
қилинган маҳкумларга нисбатан қуйидаги мажбуриятлар ва тақиқларни белгилаш 
ҳуқуқига эга: сутканинг маълум вақтида уй-жойини тарк этмасллиги; дам олиш ва 
меҳнат таътили вақтида уй-жойини тарк этмаслиги; шаҳар (туман)нинг маълум 
жойларида яшашини белгиланиши; бир ойда икки марта ахлоқ тузатиш бўйича 
инспекция рўйхатидан ўтиш учун келиши”[20], белгиланган. Мазкур давлат 
қонунининг эътиборли томони шундаки, мазкур мажбуриятлар ва тақиқлар олти 
ойгача муддатда белгиланади. Зарур ҳолларда эса жазо муддати даврида яна олти 
ойгача чўзилиши мумкин. Бунда маҳкумнинг иш жойига эга эмаслиги ушбу 
мажбуриятлар ва тақиқларнинг унга нисбатан қўлланмаслигига олиб келмайди. 

Украина ЖИК 45-моддасида ахлоқ тузатиш ишлари жазосига ҳукм қилинган 
шахсларнинг жазони ижро этувчи пробация органининг розилигисиз ишдан бўшаш 
ҳуқуқига эга эмаслиги билан боғлиқ чекловлар белгиланган. 

Бир қатор хорижий давлатлар жиноят қонунчилигини таҳлил қилиш асосида 
таъкидлаш мумкинки, ахлоқ тузатиш ишлари жазоси асосан МДҲ таркибига кирувчи 
давлатларнинг жиноят қонунчилигида белгиланганлигини кузатиш мумкин. Шу 
билан бир қаторда ҳар бир давлатнинг қонунчилигидаги ўзига хос хусусиятлардан 
келиб чиқиб ахлоқ тузатиш ишлари жазоси билан боғлиқ қоидалар турлича 
белгиланган. 

Бу борада Ю.А.Пономаренко “Мазкур чекловни аслида чеклов эмас, балки қонун 
чиқарувчи томонидан ахлоқ тузатиш жазосига ҳукм қилинганларни ўйлаб пухта 
қилинган қарор эканлиги, сабаби ишсизлик даражаси юқори бўлган вазиятда ахлоқ 
тузатиш ишлари жазосига ҳукм қилинганлар ушбу жазо орқали ҳақ тўланадиган иш 
кафолатланишини”[21] таъкидлаган. Ўзбекистон Республикаси Жиноят кодексиниг 
46-моддасида  ахлоқ тузатиш ишлари жазоси белгиланган ва уни ижро этиш тартиби, 
шартлари эса Ўзбекистон Республикаси Жиноят-ижроия кодексининг 7-бобида 
белгиланган. Жиноят кодексининг 46-моддасида ахлоқ тузатиш ишларини ўташ 
жойларининг икки тури белгиланган бўлиб, маҳкумнинг ўз иш жойида ва жазони 
ижро этувчи орган томонидан белгиланган жойларда ўталадиган ахлоқ тузатиш 
ишларига ажратилган. 

Ахлоқ тузатиш ишларининг биринчи турини суд одатда доимий иш ёки хизмат 
жойига эга бўлган шахсларга нисбатан белгилайди ва бунда маҳкум суд ҳукми 
чиқарулгунга қадар ўз жамоасида шуғулланган ишини давом эттираверади. 

Ахлоқ тузатиш ишларининг жазони ижро этувчи орган томонидан белгиланган 
жойларда ўталадиган тури суд томонидан доимий иш жойига эга бўлмаган ёки айни 
вақтда ишламайдиган шахсларга нисбатан белгиланади. Доимий иш жойига эга 
бўлган маҳкумларга нисбатан суд унинг судгача эгаллаган вазифаси айбдорни бу 
вазифада қолдиришни мақсадга мувофиқ эмас деб топган ҳоллардагина 
белгиланиши мумкин. 

Таҳлиллар ва ўрганишлар шуни кўрсатмоқдаки, ахлоқ тузатиш ишлари 
тариқасидаги жазонинг иш жойига эга бўлмаган шахсларга тайинланиши 
мумкинлиги бўйича бир қатор мутахассислар ҳам ўзларининг танқидий 
муносабатларини билдиришган.  

Хусусан, С.М.Зубарев ва С.В.Романова ахлоқ тузатиш ишлари тариқасидаги 
жазонинг иш жойига эга бўлмаган шахсларга тайинланиши ушбу жазонинг 
самарадорлигини анча пасайтиради деб муносабат билдиришади [22]. 

Шахсларга тайинланган  ахлоқ тузатиш ишлари тариқасидаги жазосини ижро 
этиш жараёнида муаммо юзага келмоқда. Яни, махкумнинг суд томонидан 
тайинланган ахлоқ тузатиш ишларидан бўйин товлашидаги муддат билан (жами 
бўлиб ўндан бир қисмидан кўпроғини ўташдан бўйин товлаган бўлиши), шунингдек 
ушбу ҳолат расмийлаштирилганидан сўнг суд ахлоқ тузатиш ишларининг ўталмаган 
муддатини худди шу муддатга озодликни чеклаш ёки озодликдан маҳрум қилиш 
тариқасидаги жазо билан алмаштиришида кўринади. 

Ҳолбуки, ушбу ҳолат иккита муаммодан иборат бўлиб, уларни қуйидагиларга 
ажратиш мумкин: 1) ахлоқ тузатиш ишларидан бўйин товлашнинг аниқ 
механизмларининг қонунчиликда акс этмаганлиги, фақатгина бўйин товлашнинг 
муддатлари билан боғланганлиги, шунингдек ўндан бир қисмидан кўпроғини 
ўташдан бўйин товлаганлик муддатларининг ҳар-хиллиги; 2) маҳкумнинг ахлоқ 
тузатиш ишларидан бўйин товлаганлиги расмийлаштирилгандан кейин ахлоқ 
тузатиш ишларининг ўталмаган муддатини худди шу муддатга бир-бирларига 
оғирлиги нуқтаи-назаридан тўғри келмайдиган озодликни чеклаш ёки озодликдан 
маҳрум қилиш тариқасидаги жазога алмаштирилиши мумкинлиги ва бу инсон 
омилига боғлиқлиги туфайли коррупцион вазиятни юзага келишига замин 
яратаётганлиги. Ахлоқ тузатиш ишларидан бўйин товлашнинг аниқ 
механизмларининг қонунчиликда акс эмаганлиги, фақатгина бўйин товлашнинг 
муддатлари билан боғланганлиги, шунингдек ўндан бир қисмидан кўпроғини 
ўташдан бўйин товлаганлик муддатларининг ҳар-хиллиги амалиётда турли хил 
муаммоларни келтириб чиқаради. Ахлоқ тузатиш ишларини ижро этишга маъсул 
бўлган пробация бўлинмаси ходимлари томонидан шахснинг ахлоқ тузатиш 
ишларидан бўйин товлаётганлиги ўз вақтида аниқланган бўлишига қарамасдан, 
ходим шахснинг жазони ўташдан бўйин товлаётган муддати ўндан бир қисмидан 
кўпроғини ташкил этганга қадар кутишга мажбур бўлмоқда. Шунингдек шахс жазони 
ўташдан бўйин товлаётганлиги ушбу муддат ўтиши билан расмийлаштирилган 
тақдирда, суд томонидан Жиноят кодексининг жазо тизимидаги ахлоқ тузатиш 
ишларидан оғирлиги бўйича бир пағона юқори турган жазо билан алмаштирилиши 
ўрнига айрим ҳолларда ундан оғирлиги бўйича икки пағона юқори турган 

озодликдан маҳрум қилиш жазосига алмаштириб юборилиши тушунарсиз 
ҳолатлигича қолмоқда ва бу эса маҳкумларнинг енгилроқ жазони ўташлари 
мақсадида суд органларига турли-туман илтимослар қилишига (коррупцион 
ҳолатлар) ёки юқори инстанция судларига ариза ва шикоятлар билан бир неча 
маротаба мурожаат қилишларига олиб келмоқда. Шуни алоҳида таъкидлаш 
ўринлики,  Жиноят кодексининг 46-моддаси тўртинчи қисмида шахсга суд 
томонидан тайинланган жазони ўташдан бўйин товлаш билан боғлиқ холатда 
муаммо юзага келмоқда. Фикримизча, юқорида келтирилган хорижий 
давлатларининг ахлоқ тузатиш ишлари жазосини қўлаш, тахлилидан  келиб чиққан 
ҳолда амалдаги Жиноят кодексининг 46-моддаси тўртинчи қисм диспозицияси 
қуйидаги таҳрирда баён этиш мақсадга мувофиқ деб хисоблаймиз: «Агар шахс суд 
томонидан тайинланган ахлоқ тузутиш ишларини ўташдан бўйин товласа, суд ахлоқ 
тузатиш ишларининг ўталмаган муддатини худди шу муддатга озодликни чеклаш 
ёки озодликдан маҳрум қилиш тариқасидаги жазо билан алмаштиради» деган 
мазмунда ўзгартириш. Ўйлаймизки, таклиф этилаётган ўзгартириш  қонунчиликда 
ўз аксини топиши суд томонидан шахсларга тайинланган ахлоқ тузатиш ишлари 
жазосини ижро этилишига ижобий таъсир этиб, ахлоқ тузатиш ишлари жазоси 
тайинланган шахслар тайинланган жазони ўташдан бўйин товлаш холати кескин 
камаяди. 

 
Фойдаланилган адабиётлар рўйхати 
1. Ўзбекистон Республикаси Президентининг «Ўзбекистон Республикасини 

янада ривожлантириш бўйича Ҳаракатлар стратегияси тўғрисида»ги 2017 йил 7 
февралдаги ПФ-4947-сон фармони [Элекрон манба]. Кириш йўли: 
https://lex.uz/docs/3107036 / (мурожаат қилинган сана: 01.03.2021). 

2. Ўзбекистон Республикаси Президентининг «Жиноят ва жиноят-процессуал 
қонунчилиги тизимини тубдан такомиллаштириш чора-тадбирлари тўғрисида»ги 
2018 йил 14 майдаги ПҚ–3723-сон қарори[Элекрон манба]. Кириш 
йўли:https://lex.uz/docs/3735818 / (мурожаат қилинган сана: 01.03.2021). 

3. Мирзиёев Ш.М. Ўзбекистон Республикаси Президенти Шавкат Мирзиёевнинг 
Олий Мажлисга Мурожаатномаси. – Тошкент: «Ўзбекистон» НМИУ, 2018. – Б. 41. 

4. Ўзбекистон Республикасининг Жиноят кодексига шаҳ [Қайта ишланган ва 
тўлдирилган иккинчи нашр. 2016 йил 1 ноябргача бўлган ўзгартириш  ва 
қўшимчалар  билан] умумий қисм /М.Рустамбоев. – Тошкент: «Адолат», 2016, – Б. 351. 

5. Уголовный кодекс Российской Федерации от 13.06.1996 N 63-ФЗ (ред. от 
01.04.2020) [Элекронный  ресурс]. Режим доступа: http://www.consultant.ru/ 
document/cons_doc_LAW_10699/fd830e7cf3c0e1074ca35a580314701483ff611a// (дата 
обращения: 01.03.2021). 

6. Уголовный кодекс Азербайджанской Республики от  27.06.1996 г м № 1626-
VQD (ред. от 01.04.2019)  [Элекронный  ресурс] Режим доступа: http://continent-
online.com/Document/?doc_id=32718499#pos = 0;0 (дата обращения: 01.03.2021). 

7. Уголовный кодекс Республики Армения от 01.07.1998 г. №ЗР-72 
[Элекронный  ресурс] Режим доступа: http://base.spinform.ru/ show_doc.fwx?rgn=7472 
(дата обращения: 01.03.2021). 

https://lex.uz/docs/3107036
http://www.consultant.ru/document/cons_doc_LAW_10699/fd830e7cf3c0e1074ca35a580314701483ff611a/
http://www.consultant.ru/document/cons_doc_LAW_10699/fd830e7cf3c0e1074ca35a580314701483ff611a/
http://continent-online.com/Document/?doc_id=32718499#pos%20=%200;0
http://continent-online.com/Document/?doc_id=32718499#pos%20=%200;0
http://base.spinform.ru/show_doc.fwx?rgn=123840
http://base.spinform.ru/show_doc.fwx?rgn=7472


           Жамият ва инновациялар – Общество и инновации – Society and innovations 
Special Issue – 3 (2021) / ISSN 2181-1415 

 

144 

8. Уголовный кодекс Кыргызской республики 22.12.2016г. №19 (ред. от 
03.04.2020) [Элекронный  ресурс]. Режим доступа http://cbd.minjust.gov.kg/ 
act/view/ru-ru/111527  (дата обращения: 01.03.2021). 

9. Уголовный кодекс Грузии 01.10.2019 г. N5041 [Элекронный 
ресурс]. Режим доступа: https://www.legislationline.org/download/id/8541/file/ 
Georgia_CC_2009_amOct2019_ru.pdf(дата обращения: 01.03.2021). 

10. Уголовный кодекс Украины от 20.12.2019 г (ред. от 01.04.2020) 
[Элекронный  ресурс]. Режим доступа: https://meget.kiev.ua/kodeks/ ugolovniy-
kodeks/(дата обращения: 01.03.2021). 

11. Уголовный кодекс Республики Беларусь от 9 июля 1999 года № 275-З 
(ред. от 11.11.2019г.)  [Элекронный  ресурс]. Режим доступа: https:// 
online.zakon.kz/document/?doc_id=30414984 (дата обращения: 01.03.2021). 

12. Уголовный кодекс Республики Таджикистан 21 мая 1998 года, № 575 (ред. 
от 02.01.2020)  [элекронный  ресурс] режим доступа: 

13. Уголовный кодекс Республики Казахстан от 16.07.1997 г№ 226-V 
ЗРК(ред. от 01.04.2020) [Элекронный  ресурс] Режим доступа: https:// 
zakon.uchet.kz/rus/docs/K1400000226. 

14. Уголовно-исполнительный кодекс Украины от 11. 08. 2003 г.№ 1129-IV  
(ред. от 19.12.2019 г)[Элекронный ресурс]. Режим доступа: http://continent-
online.com/Document/?doc_id=30418034 (дата обращения 20.03.2021). 

15. Уголовно-исполнительный кодекс Российской Федерации от  01.03.2020г. 
ФЗ (ред. от 01.04.2020)[Элекронный ресурс]. Режим доступа: 
https://www.moscowbooks.ru/book/1026348/ (дата обращения: 20.03.2021). 

16. Кодекс Азербайджанской Республики об исполнении наказаний 04.08 2000 
г. № 908-IQ (ред. от 17.08.2018)[Элекронный  ресурс]. Режим доступа: http://continent-
online. / /? _id=30420206#pos=4;-130  (дата обращения: 20.03.2021). 

17. Уголовно-исполнительный кодекс Украины 08.07.2019г. [Элекронный 
ресурс]. Режим доступа: №1129-IV https://kodeksy.com.ua/ ka/ugolovno-
ispolnitelnyj_kodeks_ukraini.htm (дата обращения: 01.03.2021). 

18. Уголовно-исполнительный кодекс Республики Беларусьот11 января 2000 г. 
N 365-З. (ред. от 17.08.2018)[Элекронный ресурс]. Режим доступа: 
nrm.uz/contentf?doc=432000_ugolovno-ispolnitelnyy_kodeks_respubliki_belarus (дата 
обращения: 01.04.2021) 

19. Уголовно-исполнительный кодекс Российской Федерации от 08.01.1997 N 1-
ФЗ (ред. от 27.12.2019)[Элекронный ресурс]. Режим доступа: http://www.consultant. 
ru/document/cons _doc_LAW_12940/ (дата обращения: 01.03.2021). 

20. Уголовно-исполнительный кодекс РеспубликиТожикистон(ред. от 
18.07.2017 г) [Элекронный ресурс]. Режим доступа: https://online.zakon.kz/ 
document/?doc_id=30586704 (дата обращения: 01.04.2021). 

21. Пономаренко Ю.А. Исправительные работы в уголовном праве украины: 
есть ли перспективы? // Вестник РУДН, серия Юридические науки, 2014, № 3. С.144. 

22. Романова С.В. Актуальные проблемы назначения уголовного наказания в 
виде исправительных работ // Концепт. – 2014. – № 06 (июнь). – ART 14149. – 0,5 п. л. 
– URL: http://e-koncept.ru/2014/14149.htm. – Гос. рег. Эл № ФС 77-49965. – ISSN 
2304120X. (Romanova S.V. Aktualnыe problemy naznacheniya ugolovnogo nakazaniya v 
vide ispravitelnyx rabot) 

http://cbd.minjust.gov.kg/
https://www.legislationline.org/download/id/8541/file/Georgia_CC_2009_amOct%202019_ru.pdf
https://www.legislationline.org/download/id/8541/file/Georgia_CC_2009_amOct%202019_ru.pdf
https://meget.kiev.ua/kodeks/ugolovniy-kodeks/
https://meget.kiev.ua/kodeks/ugolovniy-kodeks/
https://online.zakon.kz/document/?doc_id=30414984
https://online.zakon.kz/document/?doc_id=30414984
https://zakon.uchet.kz/rus/docs/K1400000226
https://zakon.uchet.kz/rus/docs/K1400000226
http://continent-online.com/Document/?doc_id=30418034
http://continent-online.com/Document/?doc_id=30418034
https://www.moscowbooks.ru/book/1026348/
http://continent-online.com/Document/?%20_id=30420206#pos=4;-130
http://continent-online.com/Document/?%20_id=30420206#pos=4;-130
https://kodeksy.com.ua/ka/ugolovno-ispolnitelnyj_kodeks_ukraini.htm
https://kodeksy.com.ua/ka/ugolovno-ispolnitelnyj_kodeks_ukraini.htm
http://www.consultant/
https://online.zakon.kz/document/?doc_id=30586704
https://online.zakon.kz/document/?doc_id=30586704

